
GOUVENE CUOMO AK MAJISTRA BLOOMBERG BAT BRAVO POU SIBVANSYON FEDERAL $10 MILYON
DOLA POU SIPOTE HUNTS POINT PRODUCE MARKET

Efo kolaborasyon ant Gouveéné a ak Majistra a ap ede asire Eta New York rete kay pi gwo Sant
Alimanté nan Emisfé Oksidantal la.

Jodi a, Gouveéné Andrew M. Cuomo ak Majistra Michael R. Bloomberg te bat bravo pou yon sibvansyon
$10 milyon dola Depatman Transpo Etazini bay pou Hunts Point Terminal Produce Market, pou sipote
travay Mache a ap fe pou ofri pwodui fre ki bon pou sante pou anpil milyon Nouyoke chak jou.

Sibvansyon an pral sevi pou amelyorasyon enpotan nan depo Hunts Point, pou pémeét transpo pwodui a
fet avek plis efikasite nan Mache a, pandan | ap louvri bilding lan pou bitasyon agrikol pati no eta a,
epitou pou ede amelyore kalite lé a pou sitwayen k ap viv nan katye a.

Gouvene Cuomo di konsa, “Nan Diskou Ane 2011 sou Sitiyasyon Eta a, mwen te fé pwomes pou
ogmante akse nan mache pati sid eta a pou kiltivaté yo, epi pou ankouraje distribisyon manje toupatou
nan Eta New York avek envestisman nan gwo sant distribisyon yo k ap bay plis fason pou ale nan
kominote ki pa jwenn ase sevis pandan m ap ede amelyore nitrisyon ak diminye pri yo. Hunts Point
Terminal Market te yon sant distribisyon prensipal pou zon metwopoliten New York, pou ede fanmi yo
jwenn manje yo bezwen, pandan | ap sipote devlopman ekonomik, kreye anpil djob, epi sipote kiltivate
New York yo. Mwen bat bravo pou Majistra Bloomberg, ak pou delegasyon Kongre New York la poutet
yo chita ansanm pou fé sa fet pou moun k ap viv nan eta nou an.”

Majistra Michael Bloomberg di konsa, “Sibvansyon sa a pral ede asire mache a rete nan Bronx kote li fé
pati a. Pandan plis pase 40 ane, Produce Market te yon poto-mitan enpotan enfrastrikti New York, pou
sevi kom premye transfe pwodui tout kalite ak sant distribisyon, epi pou satisfé bezwen enfrastrikti
transpo Mache a k ap grandi, epitou modenizasyon enstalasyon ekipman chemennfe gen anpil enpotans
pou Vil la. Mwen ta renmen di meési pou Sekreté LaHood meési poutét li rekonét enpotans pwojée sa a nan
yon domen ki treé konpetitif, ak mesi tou pou Senaté Schumer ak Gillibrand ak Manm Kongre Crowley ak
Serrano ak pou res manm delegasyon Kongre Eta New York pou sip0o san pran souf yo bay sou non pwoje
sa a. Mwen ta renmen di yon mési espesyal pou Gouvénée Cuomo, ki te idantifye boné fason Hunts Point
te yon pwoje ki gen gwo avantaj pou tout Eta a ak rejyon, ak pou Empire State Development

Corporation ak Depatman Transpo Eta New York. Answit, rekonesans ak mesi espesyal pou Potpawol
Konsey Minisipal Vil New York, Quinn, Manm Konsey Arroyo ak Palma, ak tout Delegasyon Bronx Konsey
Minisipal New York, Senate New York, Diaz, Manm Asanble Eta New York, Arroyo ak Crespo, Prezidan
Minisipalite Bronx, Diaz, Jr. Ak Bronx Overall Economic Development Corporation, manm ak komite
dirijan Hunts Point Terminal Produce Market Cooperative, sitou Ko-Prezidan Stephen Katzman ak
Matthew D’Arrigo, Point Community Development Corporation ak Sustainable South Bronx.”

Pandan plis pase 40 ane, Hunts Point Terminal Produce Market t ap sevi kom sant prensipal pou transfe
ak distribisyon pwodui Vil New York, epi kounye li se dezyém pi gwo mache pou lavant an gwo nan
lemonn. Hunts Point Terminal Produce Market ofri 60% lavant pwodui fre nan Vil New York avék apepré
$2,3 milya dola nan revni chak ane. Mache a se pi gwo mache nan eta pou kiltivaté New York yo, epi
pandan sezon vejetasyon an, 15% pwodui ki vann nan Hunts Point Terminal Produce Market grandi nan
Eta New York. Plis pase 3.500 travayée ap travay nan South Bronx, epi Mache a sipote yon lot 3.000
travaye djob direk.

Eta ak Vil New York, ak pwopriyeté Hunts Point Terminal Produce Market te fe yon sel nan yon
patenarya piblik-prive pou finanse refd re-amenajman ki koute $332,5 milyon dola pou modénize depo
ak aktivite distribisyon nan Mache a. Byen bone nan ane sa a, Gouvéne Cuomo ak Majistra Bloomberg te
fé konnen angajman yo pou kenbe Hunts Point Terminal nan South Bronx, ansanm aveék $50 milyon dola
nan finansman eta a ak $87,5 milyon nan finansman kapital ak avantaj fiskal Vil New York.

Senate Charles Schumer di konsa, “Sibvansyon sa a pral ede kenbe Hunts Point Market — ak djob li yo —
kote li fé pati a, nan Bronx, pa nan New Jersey . Re-amenajman Mache a se youn nan pwojé devlopman
ekonomik ki pi enpotan nan Vil New York, epi envestisman federal sa a fé konprann sa akle nét. Sant
enpotan sa a se kay pou anpil milye djob, li pote manje ki fre ak pa che sou tab nou yo, epi li sipote
kiltivaté nou yo ki nan pati no eta. Hunts Point Market te yon enstitisyon pandan 45 ane, epi avek
modeénizasyon an, sibvansyon sa a pral asire sant alimanté enpotan sa a ak moté ekonomi New York ap
rete enpotan pandan plizyé deseni k ap vini yo.”

Senate Kirsten Gillibrand di konsa, “Sa a se yon gwo nouvel. Envestisman enpotan sa a pral ede fé
modenizasyon enfrastrikti ki te dwe fet depi lontan nan pi gwo sant distribisyon manje peyi a.
Amelyorasyon sistém chemennfé nan Hunts Point Terminal Market ap fasilite efikasite, of plis pwodui
fre pou kominote a, epitou | ap bay avantaj ekonomik pou vil la alontem. M ap kontinye travay avek
kamarad mwen yo pou bay presyon pou envestisman ki nesesé pou modénize sant alimante enpotan
saa.”

Reprezantan Etazini, Timothy H. Bishop di konsa, “Antan yon reprezantan Konte Suffolk, konte agrikol
prensipal nan Eta New York, mwen te bay sipd0 mwen toutbon pou Eta ak Vil New York aplike finansman
federal sa a pou Hunts Point Terminal Produce Market anba pwogram sibvansyon TIGER. Sibvansyon
federal $10 milyon dola sa a pral jwenn lajan lokal, lajan eta a ak lajan sekté prive anplas pou kreye anpil
djob konstwiksyon yon sant distribisyon dénye model pou ede kiltivatée New York yo jwenn akse nan
mache a toupatou nan peyi a.”

Reprezantan Etazini, Yvette D. Clarke, di konsa, “Mwen vle bay yon kout chapo pou Hunts Point Terminal
Produce Market poutet li resevwa yon sibvansyon nan pwogram TIGER. Mache a te bay djob pou anpil
moun ki nan chak minisipalite Vil New York, epi konsomatée yo depannde disponiblite pwodui fre nan lavi
toulejou yo.”

Reprezantan Etazini, Joseph Crowley, di konsa, “Hunts Point Market te jwe yon wol enpotan nan
ekonomi New York pandan plis pase 40 ane, epi mwen apresye sipo Depatman Transpo pou resous lokal
enpotan sa a. Anplis distribisyon pwodui fre pou anpil milyon Nouyoke, Mache a bay tou anpil milye bon
djob, epitou li sipote plis pase 200 gwo bitasyon agrikol toupatou nan eta a. Sibvansyon sa a pral pemet
Mache a fé amelyorasyon ki tré nesesé pou modeénize sant lan, epitou | ap ede kreye anpil santén nouvo
djob. Se egzakteman kalite envestisman federal nou bezwen pou ede sipote ekonomi nou an, epitou pou
fé moun yo retounen nan travay. Answit, mwen swete envestisman sa a pral ede kreye chemen pou
devlopman yon plan alontém pou konsene Hunts Point Market nan Bronx pou toutbon.”

Reprezantan Etazini, Eliot L. Engel, di konsa, “Relans Hunts Point se yon eleman enpotan nan devlopman
ekonomik Bronx ak Vil New York. Sibvansyon TIGER pou Hunts Point Terminal Produce Market — pi gwo
mache pwodui nan peyi a — ap reyalize objektif sa a, epi mwen kontan pou weé DOT te apwouve demann
delegasyon Eta New York la, Majistra Bloomberg ak Gouvené Cuomo. Modeénizasyon ki fét gras ak
sibvansyon sa a pral afekte tout Eta New York, epi | ap distribiye pwodui fre ki soti nan anpil bitasyon
agrikol Eta New York, ak pi lwen, pou fanmi Eta New York yo. L ap ede redui pwoblém sante tou pou
sitwayen Bronx yo avek gwo p rediksyon nan kantite kamyon dizel ki gen mote yo k ap woule toutan nan
mache a. Sa a se yon bon nouvel pou Bronx, Vil New York ak tout eta a.”

Reprezantan Etazini, Chris Gibson, di konsa, “Mwen kontan pou fé yon sel avék kamarad mwen yo nan
Eta New York ak Biwo Gouvéneé a pou sipote kiltivaté pati no Eta a. Pwojé sa a enpotan pou asire y ap
kontinye bay plis aksé nan mache a nan Eta New York.”

Reprezantan Etazini, Maurice D. Hinchey, di konsa, “Mwen kontan anpil poutét Hunts Point Terminal ki
nan New York pral resevwa finansman federal sa a ki tre nesesé. Bilding modénize sa a pral seévi kom
yon sant pou fwi ak legim fre k ap soti nan bitasyon agrikol nan Hudson Valley ak nan zon Catskill pou
distribiye toupatou nan zon Vil New York. Se yon envestisman estratejik k ap peye dividann pou tout
moun depi kiltivate yo jiska distribite yo ak konsomateé yo.”

Reprezantan Etazini, Steve Israel, di konsa, “Sibvansyon sa a pral sipote re-amenajman Hunt's Point
Terminal Produce Market, yon sous manje enpotan pou anpil milyon Nouyoke ak yon sous revni
enpotan pou Eta New York. Pwojé sa a se yon gwo egzanp siksé patenarya piblik-prive ak enpak
ekonomik yo kapab genyen pou tout eta a.”

Reprezantan Etazini, Bill Owens, di konsa, “Finansman sa a pral ede ankouraje biznis agrikol lokal nan

Hunts Point, pou sipote ekonomi agrikdl New York. Mwen ta renmen di Gouvéné Cuomo mesi pou kalite
dirijan li sou zafé sa a, epi mwen pa ka tann pou we travay k ap fét san rete sou pwoje sa a.”

Reprezantan Etazini, Charles B. Rangel, di konsa, “Yon gwo mesi pou Gouvéné Cuomo, Majistra
Bloomberg ak delegasyon Kongre New York la poutét yo mete resous ki tré nesesé disponib pou Vil la.
Lajan TIGER sa a pral louvri mache pou kiltivate Eta New York yo, | ap kreye anpil djob, | ap diminye
konsomasyon eneji ak emisyon polyan, epitou | ap soulaje sentom opresyon, ki enpodtan sitou nan South
Bronx ki gen to opresyon 17% ak to opresyon timoun 33% ki depase mwayen nasyonal la. Mwen fye
anpil pou efo kolaborasyon nou ki gen sikse.”

Reprezantan Etazini, Jose E. Serrano, di konsa, “Depatman Transpo fé yon envestisman ki tré rezonab
nan yon pwojé enpotan nan kominote nou an. Sibvansyon sa a pral kreye ak konseve anpil djob, epi li
pral ede retire plis kamyon sou wout la, epitou li pral ede anpeche yo kanpe ak kite mote yo mache
anplas pandan peryod tan ki long. Hunts Point Terminal Produce Market se yon mote ekonomik enpotan
nan Vil ak Eta nou an, epi | ap ede asire yo gen zouti, epitou enfrastrikti pou fe konpetisyon ak pou
pwospere gen anpil enpotans. Lé nou te alatet delegasyon Kongré Eta New York nan voye yon lét ba
DOT pou sipote sibvansyon sa a, nou te montre Hunts Point Market enpotan non sélman pou
minisipalite nou an oswa vil nou an, men tou pou tout eta nou an.”

Reprezantan Etazini, Paul Tonko, di konsa, “Aloske Hunts Point Market gen adres fizik li nan rejyon Vil
New York, y ap santi enpak ak avantaj li toupatou nan eta a — ansanm ak nan Capital Region. Anons jodi
a pral ede ankouraje yon bon apwovizydnman manje ki pwoteje pandan | ap ede kiltivaté lokal New York
yo lé li bay yo yon mache pou machandiz yo, ak & li ankouraje yo 10t yo pou vann nan zon nan. Mwen
bat bravo pou Gouvené Cuomo ak Majistra Bloomberg poutet yo travay avek tout delegasyon New York
la sou pwojé enpotan sa a.”

Amelyorasyon chemennfe ki jwenn sipo sibvansyon sa a, ansanm avék pi gwo re-amenajman Hunts
Point Terminal pral diminye tan motée kamyon yo ap mache an ralanti, epitou | ap ogmante ekoulman
pwodui yo, pou louvri mache pou plis kiltivate lokal ak pati no eta a, pandan | ap ede amelyore sante
piblik la ak pwoteje anviwonman an. Sibvansyon yo anonse jodi a pral pemet gen yon bon rediksyon nan
preske 100 ton oksid azot, 25 ton konpoze volatil ak plis pase 59.000 ton gaz kabonik. Pandan yo pral
santi amelyorasyon kalite l& a ki asosye avek pwoijé a, li enpotan sitou pou kominote Hunts Point, kote
gen apepre 12.000 vwayaj kamyon nan penensil la chak jou, epi se youn nan zon ki gen pi gwo to
opresyon nan peyi a.

